
МАЪНАВИЙ ИСЛОҲОТЛАРНИНГ ОИЛАВИЙ ТАЗЙИҚ ВА ЗЎРАВОНЛИКНИНГ  

ОЛДИНИ ОЛИШДАГИ ЎРНИ 

Aннотация 

Ҳар қандай давлатнинг демократлилик даражаси унда инсон ҳуқуқ ва манфаатларининг тўла ҳимоя қилиниши билан 

чамбарчас боғлиқ. Бугунги кунда дунѐ давлатларининг деяри барчасида инсон  ҳаѐти, соғлиги, унинг шаъни, қадр-

қиммати, дахлсизлиги конститутция ва қонунлар билан ҳимоя қилиниб, зўравонлик ва камситишга йўл қўйилмаслиги 

белгилаб қўйилган. Аммо бугунги куннинг долзарб муаммоларидан бири оиладаги тазйиқ ва зўравонлик бўлиб, 

аксарият ҳолатларда мазкур жараѐннинг жабрланувчилари хотин-қизлар эканлиги кўрсатилмоқда. Мазкур мақолада 

оиладаги тазйиқ ва зўравонликка қарши кураш, унинг олдини олиш масалалари атрофлича тадқиқ этилган. Ушбу 

муаммонинг самарали ечими сифатида маънавий ислоҳатларни янада ривожлантириш, маънавий тарбия ва тарғиботлар 

таъсирчанлигини ошириш зарурлигидан иборат илмий хулоса, таклиф ва тавсиялар берилган. 

Калит сўзлар: тазйиқ, зўравонлик, иқтисодий зўравонлик, руҳий зўравонлик, жисмоний зўравонлик, маънавият, 

маънавий тарбия, маънавий қадрият, гендер тенглик, ҳимоя ордери, резолюция, маҳалла, ижтимоий-маънавий муҳит, 

жамоатчилик назорати. 

 

РОЛЬ ДУХОВНОЙ РЕФОРМЫ В ПРЕДОТВРАЩЕНИИ ДАВЛЕНИЯ И НАСИЛИЯ В СЕМЬЕ 

Аннотация 

Степень демократичности любого государства тесно связана с полной защитой прав и интересов человека. Сегодня 

практически во всех странах мира жизнь, здоровье, достоинство, достоинство, неприкосновенность человека 

охраняются Конституцией и законами, не допускаются насилие и дискриминация.  Однако одной из самых острых 

проблем на сегодняшний день является домашнее давление и насилие, и во многих случаях жертвами становятся 

женщины.  В данной статье рассматривается борьба с насилием в семье и его профилактика.  В качестве эффективного 

решения этой проблемы были сделаны научные выводы, предложения и рекомендации, в том числе о необходимости 

дальнейшего развития духовных реформ, повышения эффективности духовного просвещения и пропаганды. 

violence and discrimination are prohibited. However, one of the most pressing issues today is domestic violence and violence, 

Keywords: oppression, violence, economic violence, mental violence, physical violence, spirituality, spiritual upbringing, 

spiritual value, gender equality, protection order, resolution, makhalla, socio-spiritual medium, publc control. 

 

Тарихдан маълумки, жамият тараққиѐти маънавий 

омиллар билан чамбарчас боғлиқ. Маънавият, маърифат, 

илм-фан ривожланган жамиятдагина ҳар қандай соҳада 

ўсиш, иқтисодий ривошланиш ва барқарорлик кузатилади. 

Аксинча, маънавий қадриятларнинг қадрсизланиши, 

соҳага эътибор қаратмаслик эса бевосита жамиятда турли 

иллатлар, жаҳолатнинг ортишига ва охир-оқибат мазкур 

жамият таназзулига олиб келади. Шундай экан, ҳар 

қандай муаммога жумладан, бугунги кунда тобора 

долзарб тус олаѐтган хотин-қизларга нисбатан тазйиқ ва 

зўравонликнинг олдини олиш ва унга қарши кураш 

масаласида ҳам маънавий омиллар ҳал қилувчи ўрин 

тутади. 

Умуман, хотин-қизларга нисбатан, тазйиқ, 

зўравонлик ва камситиш ҳолатларининг учраши 

маънавият сустлиги билан боғлиқ муаммо дейиш мумкин. 

Чунки тазйиқ ва зўравонлик жамият маънавий 

қадриятларига зид тушунча бўлиб, юксак маънавий-

ахлоқий тарбияга эга бўлган шахс мазкур ҳатти-

ҳаракатларни содир этмайди. Шу билан бирга миллий 

маънавий ва умуминсоний тамойилларга асосланувчи 

адолатли фуқаролик жамияти хотин-қизларга нисбата 

тазйиқ ва зўравонликни қабул қилмайди.  

Бугунги кунда мамлакатимизда зўравонликни 

камайтириш, маиший зўравонликка учраган хотин-қизлар-

ни давлат томонидан ҳимоя қилиш механизмларини 

такомиллаштириш, ижтимоий ҳаѐтда эркаклар билан тенг 

равишда хотин-қизларга ҳам ўз иқтидори, истеъдодини 

эркин намоѐн қилишга кенг имкониятлар яратиб бериш 

борасидаги ишларни янги босқичга олиб чиқишда 

маънавий ислоҳотлар муҳим аҳамият касб этмоқда. 

Жумладан, 2019 йил 3 сентябрдан ―Хотин-қизларни 

тазйиқ ва зўравонликдан ҳимоя қилиш тўғрисида‖ги 

Ўзбекистон Республикасининг Қонуни кучга кирди. 

Мазкур Қонунга асосан  хотин-қизларнинг ҳуқуқлари, 

эркинликлари ҳамда қонуний манфаатлари тайзиқ ва 

зўравонликдан ишончли ҳимоя қилинишини таъминлаш 

борасидаги ишлар самарадорлигини ошириш мақсадида 

Вазирлар Маҳкамасининг 2020 йил 4 январдаги 3-сон 

қарори билан Тайзиқ ва зўравонликдан жабрланган хотин-

қизларга ҳимоя ордерини бериш, ижросини таъминлаш ва 

мониторинг олиб бориш тўғрисида низом тасдиқланди. 

Низомга кўра ҳимоя ордери 24 соат ичида зўравонликка 

учраган фуқарога ички ишлар органларининг таянч 

пункти профилактика (катта) инспектори томонидан 

берилади. Тазйиқ ва зўравонликдан жабр кўрган, ўз 

жонига суиқасд қилган ѐки шунга мойиллиги бўлган 

хотин-қизлар билан ўзаро алоқа ўрнатиш ва тезкор 

маънавий, руҳий, психотерапевтик, ҳуқуқий ѐрдам 

кўрсатиш, маслаҳат бериш ва ахборот тақдим этиш 

мақсадида ИИВ томонидан оилавий зўравонлик бўйича 

хабарлар ―1259‖ қисқа рақами 24/7 фаолият юритиши, 

―1146‖ Ишонч телефони ―AZIZAYOL.UZ‖ ягона 

интерактив миллий порталининг фаолият юритаѐтгани 

ҳам жамиятимизда аѐлларнинг ҳар бир соҳада ўзига 

керакли бўлган ҳуқуқий ва психологик ѐрдам, маънавий 

кўмак берувчи давлат ва ндавлат ташкилотлари  фаолият 

юритиши ҳам уларни ҳар жиҳатдан ҳимоя остида 

эканлигини ифодалайди.  

―Энг оғир, мураккаб масалаларимиз аѐллар 

бўйича. Халқимизнинг талаби ўсиб боряпти. Биз шу 

талабларга муносиб шароит яратиб беришимиз керак‖ [1]. 

Шунингдек, хотин-қизларнинг жамият ҳаѐтидаги ўрни ва 

нуфузини ошириш, уларга янги имкониятлар яратиш 

бўйича навбатдаги қадам сифатида, ҳаѐтни ва аѐллар 

муаммоларини яхши биладиган, фаол ва ташаббускор опа-

сингилларимиздан иборат Республика Хотин-қизлар 

жамоатчилик кенгашини ташкил этиш таклифи илгари 

сурилди [2]. 

Бу тузилма ўз фаолияти давомида хотин-қизлар 

ҳуқуқ ва эркинликлари ҳамда қонуний манфаатларига 

дахлдор масалаларни ҳар томонлама таҳлил қилиш, 

уларни бартараф этишнинг энг мақбул йўлларини 

аниқлаш, уларни оилавий ва хусусий тадбиркорликка, 

ҳунармандчиликка кенг жалб этиш ишларини ташкиллаш-

тиришга кўмаклашиши, шу иш орқали уларнинг 

бандлигини таъминлаш учун ваколатли орган ва 

ташкилотларга таклифлар беради. Аѐлларга нисбатан 

зўрлик ишлатиш йўли билан содир этиладиган жиноят-

ларнинг асосида турли сабаблар ѐтади. Аѐлларнинг ҳаѐти 

ва соғлиғига қарши содир этиладиган жиноятлар 

жамиятдаги ижтимоий муносабатлар ва уларни тартибга 

соладиган нормалар, маънавий бўшлиқ, гендер нотенглик 

ҳамда бошқа ижтимоий, иқтисодий ва руҳий омиллар 

асосида шаклланади. Хорижий давлатларнинг 

мамлакатимизда олиб борилган тадқиқотларни ўрганиши 

асосида аѐлларга нисбатан содир этиладиган 

зўравонликларни тўрт гуруҳга ажратиш мумкин: 

– иқтисодий омиллар; 

– атрофдагилар билан муносабат омиллари; 

– умумий ижтимоий муносабат омиллари; 

– шахсий омиллар [3]. 

Масалан, иқтисодий омиллар аѐлларга нисбатан 

содир этиладиган зўравонликларга муносабатни акс 

эттирувчи ҳукуматнинг иқтисодий ва ҳуқуқий-сиѐсатини, 

жамиятда шаклланган маданият, ижтимоий нормалар ва 

ўзаро муносабатлар амалиѐтини ўз ичига олади. Хомашѐга 

бўлган имконият, ижтимоий назорат тизими ва аҳолининг 

турмуш тарзи баъзи ҳудудларда маиший зўравонликнинг 

мавжуд бўлиши ва мунтазам содир этилиши учун асосий 

омиллар ҳисобланади. Ижтимоий эҳтиѐжларнинг қониқ-

тирилмаслиги, яшашдан зерикиш, умидсизликка берилиш, 

зиддиятлар, рухий зўриқиш ѐки ўзига ишончсизлик каби 

шахсий суиистеъмолликларнинг ошишига сабаб бўлиши 

мумкин.  

Аѐллар турмуш кечирадиган ѐпиқ ижтимоий 

муҳит зўравонликнинг ўсишига олиб келувчи яна бир 

омиллардан ҳисобланади. Ўтказилган социологик сўров 

натижаларига кўра, зўравонликка учраган ўттиз ѐшгача 

бўлган аѐлларнинг 45 фоизини айнан ўқимайдиган ѐки 

ишламайдиган ва уйда ўтирадиган аѐллар ташкил килади. 

Қатъий ижтимоий ва дўстона алоқаларга эга аѐллар эса 

маиший зўравонликка камрок дучор бўладилар [4]. Аѐлни 

ўраб турган яқинларининг зўравонликка бўлган 

муносабатлари ҳам аѐлларнинг зўравонлик қурбони 

бўлишга туртки берувчи омил саналади. Зўравонликка 

ота-онанинг, турмуш ўртоғининг, яқин қариндошларнинг, 

жамоа вакилларининг, иш бўйича ҳамкасбларнинг, 

маҳалланинг бефарқ муносабатлари оиладаги зўравонлик-

нинг кучайишига салбий таъсир кўрсатади ҳамда эркак 

томонидан оилада аѐлга нисбатан зўравонликнинг содир 

этилишига олиб келади. Яқин кишиларнинг, дугоналар-

нинг ўз оилаларида тез-тез зўравонликка дучор бўлиш-

лари зўравонликнинг ―легаллашига‖ туртки беради ва бу 

оиладаги нормал турмуш тарзи сифатида қабул 

қилинишига олиб келади. Эркакларнинг оиладаги 

зўравонликлари умумий тарзда камбағаллик ва ишсизлик 

даражаси билан боғлиқ бўлиб, ѐн-атрофдагиларнинг 

шундай оилаларга кўмак бериш истакларининг мавжуд 

ѐки мавжуд эмаслигига ҳам боғлиқдир.  

Атрофдагилар билан муносабат омиллари ўзининг 

тушунчасига кўра бир ѐки бир нечта ѐн-атрофдагилар 

билан ижтимоий алоқага эгалик ѐки эга эмаслик ҳолатини 

намоѐн этади. Муносабатлардаги ҳар қандай бузилишлар, 

масалан, турли жинсга, маълумотга эгалик, манфаатлар-

нинг айрилиги, ҳаѐтдаги қадриятларни турлича талқин 

этиш, хулқ-атвордаги зиддиятлар, ишонч даражасининг ва 

обрў-эътиборнинг пастлиги аѐлларга нисбатан зўравонлик 

содир этилишига туртки бериши мумкин. Умуман 

олганда, шахснинг ҳаѐти ва соғлиғига қарши 

жиноятларнинг 90%и эркаклар томонидан содир этилади. 

Шу билан бирга, тадқиқотчиларнинг аѐлларга нисбатан 

зўравонлик жиноятлари содир этилишининг асосий 

сабабларидан бири – бу жамиятдаги аѐлларнинг ўрнини, 

ҳолатини белгиловчи гендер тенгсизлик эканлиги 

ҳақидаги фикрлари асосида ҳақиқат мавжуд. Шу боис аѐл 

ва эркак ўртасидаги ижтимоий-иқтисодий ресурсларнинг 

тақсимланишидаги ва уларга эгалик қилиш имконият-

ларидаги тенгсизлик, эркакларнинг жамиятдаги устувор 

мавқеда эканлиги ҳақидаги тасаввурларнинг кучайишига 

олиб келади. 

Гендер тенгсизлик соҳасига аѐллардаги маълумот 

даражасининг пастлиги, даромад олишдаги ва оила 

хўжалигида қарорлар қабул қилишдаги тенгсизлик, 

оилаларда ўғил болаларнинг туғилишига муносабатнинг 

юқорилиги каби ҳолатлар тааллуқлидир. Аѐлларнинг 

анъанавий гендер роли кўплаб жамиятларда уларга 

нисбатан содир этилаѐтган зўравонликлар туфайли ҳам 

юқоридир. Гендер тенглиликни эътироф этган мамлакат-

ларда аѐлларга нисбатан зўрлик ишлатиб, содир 

этилаѐтган жиноятлар сони ҳам кескин камайиб бормокда.  

Ўзбекистонда аѐллар ҳуқуқлари, эркинликлари ва 

қонуний манфаатларини ҳимоя қилиш бўйича изчил ва 

тизимли сиѐсатнинг асосий йўналишлари қўйидагилар 

ҳисобланади: 

биринчидан, аѐллар ҳуқуқлари ва манфаатларини 

ҳимоя қилиш, оналик ва болаликни муҳофаза қилиш 

соҳасида қабул қилинган қонун ҳужжатларининг 

бажарилишини таъминлаш ҳамда ҳуқуқий асосни янада 

такомиллаштириш бўйича чоралар кўриш;  

иккинчидан, аѐллар ҳуқуқларини ҳимоя қилиш 

бўйича ишларнинг аҳволини доимий равишда ва комплекс 

мониторинг қилиш, уларнинг оилада, жамиятда ҳамда 

жамоат ва давлат ишларини бошқаришдаги ролини 

ошириш; 

учинчидан, аѐлларнинг бандлигини таъминлаш 

бўйича самарали чоралар қабул қилиш ва амалга ошириш, 

уларни ишга жойлаштириш учун ҳар томонлама ѐрдам 

кўрсатиш, аѐллар орасида, айниқса, қишлоқ жойларида 

тадбиркорликнинг турли шаклларини ривожлантириш;  

тўртинчидан, аѐлларнинг ижтимоий-сиѐсий ва 

ижтимоий-ҳуқуқий фаоллигини оширишга қаратилган 

тадбирларни ишлаб чиқиш ва амалга ошириш, аѐллар 

нодавлат нотижорат ташкилотларининг мамлакатнинг 

ижтимоий ва сиѐсий ҳаѐтида фаол иштирок этиши учун 

кўмаклашиш [4].   Дунѐнинг турли мамлакатларида 

ўтказилган кўплаб тадқиқотларнинг кўрсатишича, аѐллар 

билим даражасининг ошиши ва аҳоли жон бошига тўғри 

келадиган ялпи ички маҳсулот (ЯИМ) миқдори ўртасида 

ижобий боғлиқлик мавжуд [5]. Аѐл бошқарадиган 

оилавий даромад улушининг ошиши озиқ-овқат, болалар 

таълими ва уларнинг кийим-кечакларига харажатларни 

ошишига олиб келади ва бунда оиланинг алкогол ва 

тамаки маҳсулотларига кетадиган харажатлари пасаяди 

[6]. Аксинча, хотин-қизларга нисбатан салъбий 

муносабатда бўлиш, уларни ҳурмат қилмаслик, аѐл 

бўлганлиги учун камситиш ва паст баҳо бериш ҳолатлари 

жамият тараққиѐтига зид таъсир кўрсатади. 

Тадқиқотлар шуни кўрсатмоқдаки, хотин-қизларга 

нисбатан тазйиқ ва зўравонликнинг содир этилиши сабаб-

лари, шахсда ғайриижтимоий хулқ-атвор ва хусусият-

ларнинг шаклланишига ҳамда турли кўринишдаги 

ҳуқуқбузарликлар содир этилишига, қонунга ѐки қонун 

ижросига путур етказадиган, унга риоя қилишга 

тўсқинлик қиладиган омиллар носоғлом ижтимоий-

маънавий муҳит таъсирида юзага келади [7]. Шу туфайли 

тазйиқ ва зўравонликка қарши курашиш ва унинг олдини 

олиш энг аввало, маънавий омилларни оптималлаштириш, 

юксак маънавиятни қарор топтиришга қаратилган чора-

тадбирлар билан амлга оширилади. Ўзбекистон 

февралдаги ―Жамиятда ижтимоий-маънавий муҳитни 

соғломлаштириш, маҳалла институтини янада қўллаб-

қувватлаш ҳамда оила ва хотин-қизлар билан ишлаш 

тизимини янги даражага олиб чиқиш чора-тадбирлари 

тўғрисида‖ ги ПФ-5938-сон Фармони ҳам айнан 

юқоридаги мақсадларни амалга оширишга хизмат қилади. 

Фармонда белгиланганидек, жамият ва оилада соғлом ва 

барқарор ижтимоий-маънавий муҳит ҳамда тинчлик, 

тотувлик ва осойишталикни таъминлашнинг ташкилий-

ҳуқуқий механизмларини тубдан ислоҳ қилиш бугунги 

куннинг долзарб вазифаларидан биридир. БМТ Бош 

Ассамблеясининг 1999 йилнинг 17 декабрдаги 

резольюсияси билан 25 ноябр — Халқаро аѐлларга 

нисбатан зўравонликка барҳам бериш куни деб эълон 

қилинган. Шу боис ҳар йили дунѐ миқѐсида 25-ноябрдан 

10-декабргача "Зўравонликка қарши 16 кун" шиори 

остида турли маънавий-маърифий тадбирлар ўтказилиши 

анъанага айланган. Мазкур тадбирларнинг асосий мақсади 

ҳам хотин-қизларга нисбатан зўравонликнинг ҳар қандай 

шаклига йўл қўймаслик учун жамиятда маънавий ва 

ҳуқуқий саводхонликни оширишдан иборат.  

Хулоса қилиб айтганда, хотин-қизларга нисбатан 

тазйиқ ва зўравонликнинг олдини олиш ва унга қарши 

курашишнинг асосий воситаси юксак маънавиятдир. Зеро, 

одамларнинг онги ва дунѐқрашини ўзгартирмай туриб, 

гендер тенглик соҳасидаги ислоҳатлар самарасини 

таъминлаб бўлмайди. Бу борада Президентимиз 

Ш.М.Мирзиѐев ҳам ―... Мени кишиларимизнинг онгида 

пайдо бўлган стереотип кўп ўйлантиради. Одатда биз 

аѐлни авваламбор она, оила қўрғонининг қўриқчиси 

сифатида ҳурмат қиламиз. Бу, шубҳасиз, тўғри. Аммо 

бугун ҳар бир аѐл оддий кузатувчи эмас, балки 

мамлакатда амалга оширилаѐтган демократик ўзгариш-

ларнинг фаол ва ташаббускор иштирокчиси ҳам бўлиши 

керак‖[8] деб таъкидлайди. Дарҳақиқат, оилада ҳам, 

жамиятда ҳам ўз ўрнига эга бўлган илмли ва маънавиятли 

оналаргина бугунги шиддат билан ривожланаѐтган замон 

талабларига муносиб, ҳар томонлама баркамол инсон - 

комил шахсни вояга еткизишга қодир бўлади. Ўз 

навбатида, юксак маънавиятли инсонлардан таркиб 

топган адолатли фуқаролик жамиятида хотин-қизларга 

нисбатан тазйиқ ва зўравонликнинг ҳар қандай шаклига 

йўл қўйилмайди. Шундай экан, хотин-қизларга нисбатан 

тазйиқ ва зўравонлик, камситишларнинг ҳар қандай 

шаклига барҳам беришда қуйидаги вазифаларни амалга 

ошириш мақсадга мувофиқ: 

Биринчидан, аѐллар ҳуқуқлари тўғрисидаги қонун 

ҳужжатларини такомиллаштириш зарур. 

Иккинчидан , сиѐсий, иқтисодий ва ижтимоий 

ҳаѐтда қарорлар қабул қилишнинг барча даражаларида 

аѐлларнинг тўлиқ ва самарали иштирокини ва етакчилик 

қилиш учун тенг имкониятларни таъминлаш зарур. 

Учинчидан аҳолининг гендер тенглик ва аѐллар 

ҳуқуқлари тўғрисида хабардорлигини оширишда фуқаро-

лар ўзини ўзи бошқариш органлари ва фуқаролик 

жамияти институтларининг фаоллиги ошириш зарур. 

Тўртинчидан, жамиятда соғлом ижтимоий-маъна-

вий муҳитни таъминлаш, оила ва хотин-қизларга нисбатан 

ҳурмат, оналик ва болалкни муҳофаза қилишга қаратилган 

маънавий-маърифий тадбир ва тарғибот ишлари кўламини 

янада кенгайтириш зарур. 

